
 “Il-madmad tiegħi ħelu u t-toqol tiegħi ħafif”

TALB TAL-FIDILI
Ċelebrant

Ħuti għeżież, nitolbu lil Alla Missierna li fi Kristu wera l-misteri tas-saltna mhux lill-għorrief u l-intelliġenti, imma lil min hu umli u ċkejken.

Intenzjonijiet
1. Biex il-Knisja ssir dejjem aktar il-ħmira moħbija, li fis-skiet u t-tbatija, tagħti kuraġġ lil min hu umli, u teħles mir-rabtiet mas-setgħanin tad-dinja. Nitolbu...

2. Biex il-gvernijiet iħarsu d-drittijiet ta’ min hu l-iċken fis-soċjetà, u jagħmlu ġustizzja ma’ min m’għandux min jaqbeż għalih. Nitolbu...

3. Biex il-foqra jsibu solidarjetà u għajnuna, u biex min hu mtaqqal bil-problemi jsib min jagħmillu kuraġġ. Nitolbu...

4. Biex aħna ngħixu l-ħajja tal-Ispirtu billi niċħdu d-dnub u nifhmu l-veru sens tal-libertà fi Kristu. Nitolbu...

Ċelebrant

O Alla, inti turi liċ-ċkejknin u lill-umli l-misteri tas-saltna tiegħek. Agħtina qalb umli biex fil-libertà u l-ferħ nimxu wara Ibnek Ġesù, biex inġorru fuqna t-toqol ħelu tas-salib tiegħu, u nħabbru lill-bnedmin il-ferħ ta’ dawk li jittamaw fik. Bi Kristu Sidna.

